
Venus ausm Berch 

 

A Moo, der woramol wandern,  

es is eds scho a bissla her 

ercherdwou in der fränggischn Schweiz 

der Wech fiel nerm schwer 

 

Und scho a gandse Zeid lang 

Hodder kann Menschn gsehng 

Und vuur anner Höhln 

Blieb wäi oogwurdsld schdäi 

 

Aff amol wors gands schdill 

Ka Vöcherla hodd gsunga 

Und ihn zäichds a glei dordn hie 

Und wäi er vur dem Luuch schdäid 

Siechd er a Fraa dord lehna 

Und däi wor su wunderschäi 

 

Sie sachd gäi her mei Schädsla 

Du bisd des wos siech eds mooch  

Edserd schdell di ned su oo 

Iech bleib ned in ganzn Douch 

 

Mer nennd mi Venus ausm Berch 

Edser zeich mer dein Dannhäuser 

Hobb eds kumm amol zu mir  

Und dann zäing mer um di Häuser 

 

Er woor scho immer rechd neigierich  

Also isser glei zu ihr 

Beherrschung wor nu nie sei erschde Dugend 

Bei der Fraa wird er zum Dier 

 

Wäi er dann mid ihr im Berch wor 

Douds hinder ihm an drummer Schlouch 

Er siechd blouß nu an Haufn Schdaaner 

Er is eds gfanger gor ka Frouch 

 

Des wors eds mid uns zwaa hod däi Dolln dann zu ihm gsachd 

Und ihrn Zauberschdab brichds übers Gnäi 

Er gräichd langsam die Banig 



Doch sie hod rechd dreggerd glachd 

Und gsachd eds douds glei a bissla wäil 

 

Sie sachd gäi her mei Schädsla 

Du bisd des wo siech eds mooch  

Edserd schdell di ned su oo 

Mier bleim beinander Joor und Douch 

 

Iech bin die Venus ausm Berch 

Edser zeich mer dein Dannhäuser 

Hobb eds kumm amol zu mir  

Wall eds waggln glei di Häuser 

 


